                                                                                                                                                                     

     Република  Македонија                                                                                         

 МИНИСТЕРСТВО ЗА ТРУД И                                                                                  

  СОЦИЈАЛНА ПОЛИТИКА                                                                                           

         ИП1  Број  16-304
       05.10.2018 година                                                                                        

            С  к  о  п  ј  е 
           Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика врз основа на член 242 од Законот за социјалната заштита заштита („Службен весник на Република Македонија” број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016, 163/2017 и 51/2018) (во натамошниот текст: Законот), за отстранување на недостатоците и неправилностите утврдени со Записникот број ИП1 број 16-304 од 05.10.2018 година за извршен редовен инспекциски надзор во ЈУ Центар за социјална работа Кратово, застапуван од  Директорката Невенка Јовановска, донесоа
Р   Е   Ш   Е   Н   И   Е

Се наредува на Невенка Јовановска  - Директорка на ЈУ Центар за социјална работа Кратово (во натамошниот текст: Центарот), за отстранување на констатираните недостатоци и неправилности во примената на Законот за социјална заштита, Законот за семејството („Службен весник на Република Македонија” број 80/92, 09/96, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014,  104/2015 и 150/2015) подзаконските, општите, поединечните и другите акти донесени врз нивна основа да ги преземе следните мерки во роковите и од страна на одговорните лица:
1. Старателот да доставува извештај до Центарот од кој ќе може да се види неговата грижа за лицето ставено под старателство, а особено за неговото здравје, издржување и оспособување за самостоен живот, а кај малолетните лица под старателство и за нивното воспитание и образование, како и податоци за управување и располагање со имотот на лицето под старателство и за сите приходи и расходи на лицето под старателство во изминатата година, како и крајната состојба на неговиот имот,  согласно  член 151 од Законот за семејството.   
Рок: 31 Декември 2018 година
2. Привремениот старател до Центарот да доставува извештај за својата работа и превземените мерки и активности за заштитата на интересите на лицето кое е во постапка на одземање на деловната способност, односно Центарот да бара извештај за периодот кога привремениот старател ја обавувал должноста на старател, согласно член 169 став 2 и  член 151 од Законот за семејството. 
Рок: 31 Декември 2018 година
3. Центарот во случај кога престанува старателската должност на старателот да му бара извешатај и сметка за своето работење и на новиот старател да му ја предаде должноста со записник во рок не повеќе од 30 дена, согласно член 156 став 2 од Законот за семејството. 

Рок: 31 Декември 2018 година
  4.  Центарот во постапката за ставање на лице под старателство по поднесено барање или откако ќе добие правосилно решение за одземање, односно ограничување на деловната способност од надлежниот суд, во рок од 30 дена да носи решение за ставање на лицето под старателство, согласно член 166 од Законот за семејството.
Рок: 31 Декември 2018 година
                5. Се задожува директорот на Центарот, веднаш по истекот на рокот за извршување на инспекциските мерки, а најдоцна во рок од три дена писмено да ги извести инспекторите дали се извршени инспекциските мерки определени за отстранување на констатираните неправилности во работата на Центарот, согласно член 30 од Законот за инспекциски надзор, (,,Службен весник на Република Македонија,, број број 50/2010, 161/2010, 157/2011, 147/2013, 41/2014 и 33/2015, 193/2015, 53/2016,  11/2018, 83/2018 и 120/2018 ). 
        
    6.   Жалбата не го задржува извршувањето на решението.

О б р а з л о ж е н и е

Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерството за труд и социјална политика, извршија редовен инспекциски надзор во ЈУ Центар за социјална работа Кратово на ден 03.10.2018 година, во поглед на спроведувањето и примената на Законот за социјалната заштита („Службен весник на Република Македонија” број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016, 163/2017 и 51/2018), Законот за семејството („Службен весник на Република Македонија” број 80/92, 38/2004, 09/2006, 33/2006, 84/2008, 67/2010, 156/2010, 39/2012, 44/2012, 38/2014, 115/2014, 104/2015 и 150/2015), подзаконските, општите, поединечните и другите акти донесени врз нивна основа, во постапката за ставање на лица под старателство.
За извршениот инспекциски надзор и констатираната состојба, инспекторите состави ја записник ИП1 број 16- 304 од 05.10.2018 година.

Согласно член 242 од Законот се донесе решение како во диспозитивот.

 Жалбата не го задржува извршувањето на решението согласно член 244 став 2 од Законот.

 Решено во Секторот за инспекциски надзор над примената на законските и други прописи од областа на социјалната заштита и заштитата на децата при Министерство за труд и социјална политика на ден 05.10.2018 година под ИП1 број 16- 304.     

Упатство за правно средство: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 8 дена од денот на приемот на решението.

                                                            Инспектори за социјална заштита:
                                             Соња Налбанти- Димоска
                           Зоран Стојанов

                              Ќазмедин Ќазими

                          Сејди Џемаили 

                                                                                      Фитим Фејзули                                       

